
Sec. I.

I. DISPOSICIONS XERAIS

XEFATURA DO ESTADO

14689 Lei organica 1/2017, do 13 de decembro, de modificacién da Lei organica
5/1995, do 22 de maio, do tribunal do xurado, para garantir a participacion das
persoas con discapacidade sen exclusions.

FELIPE VI

RE| DE ESPANA

Saiban todos os que a viren e a entenderen que as Cortes Xerais aprobaron e eu
sanciono a seguinte lei organica:

PREAMBULO

O Estado espanol garante o dereito de igualdade de trato e non discriminacion para
todas as cidadas e cidadans con discapacidade. O artigo 14 da Constitucion espafiola asi
o establece ao proclamar a igualdade ante a lei de todos os cidadans e cidadas, aos cales,
entre outros, lles recofiece, no seu artigo 23, o dereito a participacién directa nos asuntos
publicos e, no seu artigo 125, o dereito a participaren na Administracién de xustiza
mediante a institucion do xurado.

O 3 de maio de 2008 entrou en vigor en Espana a Convencion internacional sobre os
dereitos das persoas con discapacidade, que recolle o dereito de igualdade, no seu
artigo 5; o dereito a igualdade ante a lei, no seu artigo 12; o dereito de acceso a xustiza,
incluido o axuste dos procedementos para facilitar o seu desempefio das funcions efectivas
como participantes directos e indirectos, no seu artigo 13, e o dereito de participaciéon en
asuntos publicos, no seu artigo 29.

Este tratado internacional ten o propdsito declarado de promover, protexer e asegurar
0 gozo pleno e en condicions de igualdade de todos os dereitos humanos e liberdades
fundamentais para todas as persoas con discapacidade, de acordo co establecido no seu
artigo 1. Para iso, garantir a participacion plena e efectiva na sociedade das persoas con
discapacidade convértese nun elemento esencial para cumprir cos compromisos
adquiridos internacionalmente por Espafa.

Porén, a actual Lei organica 5/1995, do 22 de maio, do tribunal do xurado, limita e
restrinxe o dereito de participacion das persoas con discapacidade e non recofiece a sua
igualdade. Esta situacion vulnera dereitos fundamentais recofiecidos na Constitucion e
incumpre o establecido na Convencién internacional sobre os dereitos das persoas con
discapacidade.

En coherencia co manifestado, e dado que a Convencién de Nacidons Unidas sobre os
dereitos das persoas con discapacidade establece, entre outras obrigas para os Estados
membros, a de asegurar que estas persoas tefan acceso a xustiza en igualdade de
condiciéns que as demais, incluido o axuste dos procedementos para facilitar o seu
desempefio nas funcidns efectivas como participantes directos e indirectos, é o que
xustifica levar a cabo esta reforma.

Os artigos 2 e 9 da Convencion definen os principios de comunicacion e accesibilidade
das persoas con discapacidade. A aplicacion destes principios no ambito da xustiza implica
a supresion daquelas barreiras que interactian coas deficiencias das persoas impedindo
a sua participacion plena.

Un ambito especialmente significativo dentro da xustiza é o que se refire a participacion
que garante o artigo 125 da Constitucion espafiola de 1978 na institucién do xurado. A
regulacion deste dereito efectuouse na Lei organica 5/1995, do 22 de maio, do tribunal do

xurado, e algunha das suas formulaciéns require unha revisién a luz dos mencionados
principios da Convencion de Naciéons Unidas.

En concreto, dentro dos requisitos para ser xurado, o artigo 8 da lei organica refirese
no seu numero 5 a ausencia de impedimento fisico, psiquico ou sensorial, unha declaracién
cuxa ausencia de matices non da cabida aos apoios que a sociedade debe prestar as
persoas con discapacidade para garantir a sta efectiva e plena participacion na vida civil
€ que deben ser acollidos no dito precepto.

Artigo Unico. Modificacion da Lei organica 5/1995, do 22 de maio, do tribunal do xurado.

Modificase a Lei organica 5/1995, do 22 de maio, do tribunal do xurado, nos seguintes
termos:

Un. O numero 5 do artigo 8 queda coa seguinte redaccion:

«5. Contar coa aptitude suficiente para o desempefio da funcion de xurado. As
persoas con discapacidade non poderan ser excluidas por esta circunstancia da
funcion de xurado. A Administracion de xustiza deberalles proporcionar os apoios
precisos, asi como efectuar os axustes razoables, para que poidan desempefar con
normalidade esta funcion.»

Dous. Modificase a redaccion do numero 1 do artigo 12, que queda coa seguinte
redaccion:

«1.  Os maiores de sesenta e cinco anos e as persoas con discapacidade.»
Tres. O artigo 20 pasa a ter a seguinte redaccion:
«Artigo 20. Devolucién do cuestionario.

Dentro dos cinco dias seguintes ao da recepcion do cuestionario, os candidatos
a xurados designados devolveranllo ao maxistrado que deba presidir o tribunal do
xurado, por correo con franqueo oficial, debidamente formalizado, facendo constar,
de ser o caso, aquelas circunstancias persoais asociadas a situacidons de
discapacidade que poidan presentar e que sexan relevantes para o exercicio regular
desta funcion; asi mesmo, achegaran as xustificacions documentais que consideren
oportunas e concretaran a solicitude dos medios de apoio e axustes razoables que
necesiten para desempenfar a sua funcién.»

Catro. Engadese unha nova disposicion adicional terceira, coa seguinte redaccion:
«Disposicién adicional terceira. Provision dos medios de apoio.

As administraciéns publicas competentes proveran os medios de apoio
necesarios nos tribunais de xustiza para que as persoas con discapacidade poidan
exercer o0 seu dereito a ser xurado.»

Disposiciéon derradeira primeira. Titulo competencial.

Esta lei organica ditase ao abeiro da competencia do Estado atribuida no
artigo 149.1.5.2 da Constitucion.

Disposicion derradeira segunda. Entrada en vigor.

A presente lei organica entrara en vigor aos dous meses da sua publicacién no «Boletin
Oficial del Estado».

Por tanto,
Mando a todos os espafiois, particulares e autoridades, que cumpran e fagan cumprir
esta lei organica.

Madrid, 13 de decembro de 2017.
FELIPE R.

O presidente do Goberno,
MARIANO RAJOY BREY

